
Annotasiya. Ushbu maqolada boshlangʻich sinf oʻquvchilariga dars oʻtish mobaynida 

zamonaviy texnologiyalar, axborot kommunikatsiyalari, zamonaviy metodlardan foydalangan 

holda kam vaqt, kam xarajat evaziga sifatli taʼlim-tarbiya berish, bilimli va talab darajasidagi 

kadrlarni tayyorlash toʻgʻrisida bayon etiladi. 

Kalit soʻzlar: texnalogiya, metod, kadr, sinf, dars, ona tili, kommunikatsiya, mashq, 

konsepsiya. 

Abstract. This article describes the provision of quality education and training of educated 

and indemand personnel in a short time and at lov cost using modern technologies, information 

communications and modern methods during classes. 

Keywords: technologies, method, personnel, class, lesson, native language, 

communikation, exercise. 

Kirish. Bugungi kun, bugungi davr. XXI asr texnologiyalar asri hisoblanadi. Uni esa bu 

darajaga olib chiqilishining tub mohiyati ilm-fan, taʼlim -tarbiyaga borib taqaladi. Taʼlim bu 

oʻqituvchilar va oʻquvchi lar bilan bogʻliq faoliyat turi hisoblanadi. Bu faoliyatni amalga 

oshirishda esa turli usullardan foydalaniladi. Bugungi kunda barcha rivojlangan va rivojlanayotgan 

davlatlar barchasi oʻz oldiga bir maqsad qoʻyishgan. Bu taʼlimni rivojlantirish, zamonaviy 

kadrlarni tayyorlash maqsadi boʻlib, ularni jahondagi raqobatini taʼminlashdir. 

Bu borada Oʻzbekiston Respublikasi Prezidenti Shavkat Mirziyoyevning ham 

"Oʻzbekiston Respublikasi Oliy taʼlim tizimini 2030-yilgacha rivojlantirish konsepsiyasini 

tasdiqlash toʻgʻrisida" gi farmoni ham mavjud. Bu farmon negizida shuni koʻrishimiz lozimki, oliy 

taʼlim tizimini rivojlantirishning strategik maqsadlari va ustuvor yoʻnalishlari, oliy maʼlumotli 

mutaxassislarni tayyorlash sifatini oshirish, taʼlim jarayonida raqamli texnologiyalar va 

zamonaviy usullarni joriy etish toʻgʻrisida bayon etilgan. Hozirgi davr yoshlarining taʼlim olishiga 

nafaqat pedagog oʻqituvchilar, balki ota-onalar ham masʼuldir. Chunki taʼlim berishning eng 

kichik poydevori avvalo oila, keyinchalik esa maktabgacha taʼlim va boshlangʻich taʼlim 

hisoblanadi. Biz bu yoʻnalishlarni rivojlantirmay turib taʼlimni isloh qilolmaymiz. 

Asosiy qism. Ota -bobolarimiz shunday degan: " ...kelajak tashvishi bilan yashasang, 

farzandlaringga yaxshi bilim ber, oʻqit". Yurtimizda ham taʼlim sohasida anchagina oʻzgartishlar 

roʻy berdi. Masalan taʼlimni rivojlantirishni jahon bosqichiga koʻtarish maqsadida maktab va oliy 

taʼlim tizimimizga Finlandiya taʼlim tizimi kirib keldi. Bu tizim nafaqat maktablarda, balki oliy 

taʼlim muassasalarida ham bir necha qulayliklarga sabab boʻldi. Bu tizimda ishlash bir muncha 

zamonaviy texnologiyalar bilan dars oʻtish, tanishish, ulardan foydalanishni kundalik hayotimizga 

aylantirilishiga sabab boʻldi. Maktab tizimida e.maktab, kundalik.com saytlari boʻlsa, oliy 

taʼlimda "Hemis" dasturi shular jumlasidan. Xususan bu taʼlim tizimi orqali boshlangʻich taʼlim 

oʻqituvchilari va oʻquvchilariga yengillik olib keldi. Endilikda boshlangʻich taʼlim oʻqituvchilari 

jurnal, konspekt va boshqa meʼyoriy hujjatlarni qoʻlda yozishmaydi. Bu esa vaqtni, mablagʻni 

tejash va samarali taʼlim usulida dars oʻtishni taʼminlab beradi. Oʻqituvchi bu narsalarga ajratgan 

vaqtini endilikda zamonaviy metod, texnika va texnologiyalar oʻrganish, yaratish va qoʻllashga 

sarflamoqda. Natijada esa oʻquvchilar savodini tez surʼatlarda chiqarish, ularni bilimini oshirishga 

zamin yaratilmoqda. 

Bugungi kunda boshlangʻich sinf oʻqituvchilarining dars jarayonlarini bevosita metodlarsiz 

tasavvur qilib boʻlmaydi. Hozirda taʼlim tizimida quyidagi metodlardan foydalanildi: "AQLIY 

HUJUM", " TARMOQLAR", "SINKVEYN", "BBB", "6×6×6", "ROLLI OʻYIN", "ZIGZAG" va 

FSMU kabilar. Ammo bu metodlar bugungi kunda biroz eskirgan va taʼlim tizimi uchun bu 

metodlar yangilik emas. Hozirda boshlangʻich taʼlim tizimida ona tili darslari uchun zamonaviy 

metodlardan biri bu "TEZ OʻYLA" metodidir. Bu metodda oʻqituvchi 1 daqiqa vaqt beradi va 

oʻquvchilarning hayoliga, fikriga kelgan tasodifiy soʻzlarni aytishini soʻraydi. Masalan oʻqituvchi 

"tulki" soʻzi bilan boshlab bersa oʻquvchilar uni: tulki, ruchka, quyon, gul, oʻrmon, parta...kabi 

soʻzlar bilan davom ettirishlari mumkin. Bu yerda soʻzlarning mantiqiyligiga, bir-biriga 

aloqadorliliga ahamiyat berish shart emas, chunki qandatly soʻz aytilishidan qat'i nazar oʻquvchi 

fikrlayapti, oʻylayapti. Demak, u dars jarayoniga befarq emas. 

Hozirda dars jarayonida turli axborot vositalari (kompyuter, televideniye, radio, nusxa 

koʻchiruvchi qurilma, slayd, video va audio magnitafonlar) yordamida tashkil etishga oid 

metodlardan biri bu "VIDEOTOPISHMOQ" metodi. Bu metod mazmuni shundan iboratki, 

oʻquvchilarga mavzuga oid biron sarlavha tanlanadi. Masalan, 1-sinflar uchun "Oʻrmon 

hayvonlari" sarlavhasi. Bu sarlavhaga oid oʻqituvchi videorolik qoʻyib beradi. Undan soʻng oʻsha 

rolikdagi soʻzlardan va bitta sarlavha mazmuniga oid boʻlmagan bitta soʻz ekranda paydo boʻladi. 

Oʻquvchilar esa oʻsha soʻzni topishlari kerak boʻladi. Bu metod yangi mavzularni oʻrganishda 

koʻrgazmalilikka asoslangan holda mustahkamlashga yordam beradi. Chunki oʻquvchilarda 

koʻrgan va tasavvur qilgan narsalari oʻqiganidan koʻra koʻproq xotirasida mustahkamlanadi. 

Qanday metod qoʻllashdan qat'i nazar oʻquvchini bilim olishini tez va samarali usullar yordamida 

mustahkamlab borish lozim. 

Zamonaviy texnalogiya oʻzi nima? Texnalogiya ( soʻzi yunoncha "techno"- hunar, usta va 

"logos" - fan, taʼlim) ilmiy amaliyot asosida maʼlum xom-ashyoni tayyor mahsulotga 

aylantirishning usullaridir. Zamonaviy texnologiyalar esa oʻquvchilarni saviyali, bilimli qilib 

tarbiyalashning oson usuli desak boʻladi. Zamonaviy dasturlardan biri, taʼlim tizimimizga yangi 

kirib kelgan dastur bu PIRLS dasturi hisoblanadi. Bu dastur aynan boshlangʻich taʼlim 4-sinf 

oʻquvchilari uchun moʻljallangan boʻlib, ularning badiiy asarni, axborot matnlarini qay darajada 

tahlil qilishini baholovchi dastur sanaladi. Bu dastur jahon miqyosida barcha davlatlar negizida 

boʻlib oʻtadi. Oʻzbekiston ilk marotaba 2021-yilda ishtirok etgan. Kelgusida 2026-yildagi ishtiroki 

kutilmoqda. Bu xalqaro dasturga tayyorlov boshlangʻich sinf oʻqituvchilari tomonidan olib 

boriladi. Bunda oʻqituvchidan bilim, koʻnikma, sinchkovlik, izlanuvchanlik, mantiqiylik talab 

etiladi. Bunday dasturlar nafaqat xalqaro reytingimizni aniqlashda, balki kelgusi avlodning yetuk 

kadr boʻlib shakllanishida asqotadi. 

Xulosa. Shunday xulosaga kelishimiz mumkinki, hozirgi davr texnika va texnologiyalar 

davrida biz ham taʼlim jarayonida sifatli kadr yetishtirib chiqarish maqsadida zamonaviy usul, 

texnika va texnologiyalardan samarali foylanishimiz lozim. Qanchalik bilimli, maqsadli 

oʻquvchilar tarbiyalasak, kelajagimiz shunchalik ijobiy tomonga oʻzgaradi. 

Annotatsiya: PIRLS va TIMSS xalqaro baholash dasturlarini o‘z ichiga olgan PISA xalqaro 

baholash dasturiga o‘quvchilarni boshlang‘ich sinfdan tayyorlash maqsadga muvofiq. Chunki 

PISA PIRLS va TIMSSning mantiqiy davomi bo‘lib, ushbu baholash dasturlarida ishtirok etgan 

yoki bularga muvofiq ta’lim olgan o‘quvchilarda PISA uchun asosiy poydevor shakllanadi. Buni 

esa boshlang‘ich sinf o‘qituvchilari shakllantirishlari lozim. Mazkur maqolada PISA, PIRLS, 

TIMSS xalqaro baholash dasturlarida o‘quvchilarimizning ishtiroki mamlakatimiz ta’lim sifatiga 

ta’siri, o‘quvchilarning o‘qish savodxonligini, mantiqiy fikrlash qobiliyatlarini shakllantirish 

masalalari yoritilgan. 

Kalit so‘zlar: PISA, PIRLS, TIMSS, xalqaro baholash dasturi, o‘qish savodxonligi, 

mantiqiy fikrlash, mushohada, muammoli ta’lim. 

Abstract: it is advisable to prepare students for the international assessment program PISA, 

which includes the PIRLS and TIMSS international assessment programs, from primary school. 

This is because PISA is a logical continuation of PIRLS and TIMSS, and students who have 

participated in or received education aligned with these assessment programs develop a 

foundational basis for PISA. This foundation should be established by primary school teachers. 

Keywords: PISA international assessment program, PIRLS program, TIMSS program, 

reflection, problem-based learning. 

So‘nggi yillarda O‘zbekistonda ta’limga oid ko‘plab islohotlar amalga oshirilmoqda. Ushbu 

islohotlar O‘zbekiston Respublikasi Prezidentining 2022-yil 28-yanvardagi Farmoni asosida qabul 

qilingan 2022-2026-yillarga mo‘ljallangan “Yangi O‘zbekistonning Taraqqiyot strategiyasi”da aks 

ettirilgan. 2022-yilda O‘zbekiston Respublikasi ilk bor PISA xalqaro baholash dasturida ishtirok 

etgani barchamizga ma’lum. Ushbu baholash dasturining natijalari chiqqandan so‘ng yurtboshimiz 

Shavkat Miromonovich Mirziyoyev shaxsan o‘zlari video selektr o‘tkazdilar. 

PISA xalqaro baholash dasturi nima? PISA dasturi bu o‘quvchilarining o‘qish, matematika, 

tabiiy fanlardan savodxonligini baholashga qaratilgan xalqaro baholash dasturi bo‘lib, uning 

natijalari asosida dunyo mamlakatlari o‘quv dasturlarida mavjud talablar asosida o‘quvchilarning 

bilim va ko‘nikmalarini hayotiy vaziyatlarda qo‘llash, fikrlash va muloqot qilish qobiliyatlarini 

aniqlashga qaratilgan. Ushbu xalqaro baholash dasturi har uch yildan bir marta 15 yoshdagi 

o‘quvchilar orasida o‘tkaziladi. Ushbu dasturga o‘quvchilarni boshlang‘ich sinfdan tayyorlash 

lozim. Chunki bolalarning bilim olishlariga poydevor qo‘yiladigan eng asosiy davr boshlang‘ich 

1-4-sinfda ta’lim olayotgan davrlaridir. Boshlang‘ich sinfdagi bilimlari kelajakda oladigan 

bilimlariga zamin yaratadi. Bugun PIRLS dasturida ishtirok etgan o‘quvchi ertaga PISA dasturida 

ishtirok etishi mumkin. PIRLS dasturi o‘z ichiga olgan ona tili o‘qish savodxonligini baholash, 

TIMSS dasturi o‘z ichiga olgan matematika va tabiiy fanlardan bilimlarini baholash PISAda ham 

o‘z aksini topgan. Ushbu baholash dasturiga tayyorlashda o‘quvchilarni mantiqiy fikrlash va 

mushohada yuritishga o‘rgatish lozim. Bu esa o‘quvchining bilimiga uning miyasidagi 

ma’lumotlarga borib taqaladi. O‘quvchi olgan ma’lumotlarini tahlil qilishi, ularni amalda qo‘llay 

olishi, ularga munosabat bildira olishi lozim. Buning uchun o‘quvchilarning fikrlashini oshirishga 

qaratilgan muammoli ta’lim, mantiqiy fikrlashga yo‘naltirilgan matn bilan ishlash, mantiqiy misol 

va  masalalarni  yechishga  o‘rgatishdan  boshlash  kerak.  Bundan  keyingi  bosqichda  esa 


